
				এই পাতাটির মুদ্রণ সংশোধন করা প্রয়োজন। 
>७२ श्छ्शिाँव्लग्न (.
আমাদের আগে আগে কয়েকজন সাধু অগ্রসর হোচ্ছিলেন, তাদের আনন্দ, তাদের প্রাণের উচ্ছাস দেখে আমার হিংসা হােতে লাগলে৷ বদরিনারায়ণের উপর পূর্ণ বিশ্বাসে সোৎসাহে তারা অগ্রসর হোচ্চেন, বিশ্বাসরত্ন-অপহৃত হতভাগ্য আমি তাদের সেই সুখস্বৰ্গ-চু্যত! সত্য বটে জীবনে একদিন এমন সুখ ছিল, যার তুলনায় অন্য সুখ কামনা কোৰ্ত্তিম না, কিন্তু তা হারিয়েছি বােলেই কক্ষচ্যুত গ্রহের মত দেশে দেশে ঘুরে আজ গিরিরাজ্যে অনন্ত হিমানীর মধ্যে প্ৰাণের যাতনা বিসর্জন দিতে এসেছি ; দেবতায় ভক্তি নেই, চির প্ৰেমময়ের মঙ্গলময়ত্বেও বিশ্বাস নেই, তবু আশা, যদি প্ৰাণ শীতল হয়! জানি ধৰ্ম্ম । রাজ্যে, প্রেমের রাজ্যে, স্বৰ্গরাজ্যে ‘যদি’র প্রবেশ নিষেধ ; তাই আশার মধ্যে নিরাশা, আনন্দের মধ্যে ও নিরানন্দ ভাব প্রবেশ কোবুতে লাগলো ; তবুও স্বামীজীর আনন্দ, বৈদান্তিকের উৎসাহ এবং অন্যান্য যাত্রীদের প্ৰফুল্ল মুখ দেখে হৃদয় প্রসন্ন হোয়ে উঠলো, প্ৰাণের দীনতা ও আশার ক্ষীণতায় এই রকম ধার করা উৎসাহ ও আমোদ ঢেকে পুব ফাপ্তি কোরে অগ্রসর হোতে লাগলুম।
আমাদের আগে পিছে আর ও যাত্রী যাচ্ছিল ; কিন্তু “(রা তিনটিতে এক দল। পথে যেতে অনেক গুলি কুড়ে ঘর রাস্তার ধারে নজরে পড়লো ; এ সকল ঘর পাহাড়ী লোকের বাপা, তার ; এ সকল জায়গা হোতে কাঠ দুধ প্ৰভৃতি নিয়ে বদরিনারায়ণ বিক্ৰী কোরে আসে ; এতে তাদের বেশ উপাৰ্জন হয়। পাণ্ডুকেশ্বর ছেড়ে আর এক মাইল উপরে এখনও বাস করুবার যো হয় নি, সমস্ত বরফে ঢাকা। এতদিন দূর হােতেই পৰ্বতের গায়ে চূড়ায় বরফের স্তুপ দেখে এসেছি, সময়ে সময়ে বরফের ভিতর দিয়ে যেতে হোয়েছে বটে, কিন্তু সে অল্প সময়ের জন্য, এবং তাতে বরফের ভিতর দিয়ে চলার অসুবিধা ভোগ কোরতে হয় নি! অ্যাজ দিগগুবিস্তৃত শ্বেত তুষারের রাজ্য দিয়ে যেতে লাগলুম ১

